
Çekildi fasl-ı dil gönül
Gel imdi nev-bahârı gör 
Biraz da ol enis-î gül 
Nukûşu sâd-hezârı gör 

Bahar erişti pür-vekâr 
Döker zemine berk-ı bâr 
Şitâdan etdi ahz-ı sâr 
Şu devr-i bî-karârı gör 

Açıldı hep menekşeler
Papatyalarla lâleler
Parıldaşır o jâleler
Zemin-i âbidârı gör

Taraf taraf şükûfeler
Bakınca ömrü tâzeler
Yapar esence mevceler
Nesîm-i müşk-bârı gör

Ufuk besîm hava güler
Seher beşûş sabâ güler
Zemin güler semâ güler
Behişt-i pür mesârı gör

Fakat ki sen zemin gibi
Tebessüm etmedin gibi
hayât-ı pür gamın gibi
Akan şu cûy-bârı gör


